Врз основа на член 22, став 1, точка 5 од Законот за локалната самоуправа („Службен весник на РМ“ бр.5/02 и  Службен весник на РСМ” бр. 202/24), член 48 и член 49 став 1  од Законот за здруженија и фондации („Службен весник на РМ“ бр.52/10, 135/11, и 55/16, „Служебник весник на РСМ“ бр. 239/22 ), член 17 став 5 и  член 66 од Статутот на Општина Куманово - пречистен текст („Службен гласник на Општина Куманово“ бр.15/21), Советот на Општина Куманово на седницата одржана на 29 декември 2025 година, донесе
ПРОГРАМА 
за субвенционирање на здруженија на граѓани и фондации од Општина Куманово за бесплатен посебен превоз за 2026 година 
               Согласно член 49 став 1 од Законот за здруженија и фондации организациите можат да добиваат средства од Буџетот на Република Македонија , буџетите на општините, општините во градот Скопје и Градот Скопје, во таа насока, оваа Програма има за цел да ги субвенционира здруженијата и фондациите кои имаат регистрирана културна,социјална или хуманитарна дејност, а се регистрирани на територија на Општина Куманово.

ЦЕЛ НА ПРОГРАМАТА
Член 1

               Субвенционирањето се однесува на бесплатен посебен превоз, за целите и потребите на здруженија и фондации кои организираат културни настани за унапредување и развој на културата во Општина Куманово.
ФИНАНСИРАЊЕ, НАЧИН НА ВРШЕЊЕ И ВРЕМЕТРАЕЊЕ НА СУБВЕНЦИЈАТА

Член 2

            Финансиски средства предвидени од Буџетот на Општина Куманово за 2026 година за субвенционирање на здруженија и фондации од Општина Куманово за бесплатен посебен превоз, се во износ од 1.000.000 денари.

              Финансиските средства од став 1 ќе бидат исплатени на ЈП „Куманово-Паркинг“ како давател на субвенцијата како превозник.
             За распределбата на финансиските средства на здруженија и фондации од Општина Куманово, како и уредување на правата и обврските за истата Општина Куманово ќе склучи договор со ЈП „Куманово-Паркинг“, Куманово.

          Субвенционирањето ќе се врши за период од 01.01.2026 до 31.12.2026 година.

КРИТЕРИУМИ ЗА КОРИСТЕЊЕ НА СУБВЕНЦИЈАТА

Член 3

       Субвенцијата ќе ја користат здруженија и фондации кои имаат регистрирана културна, социјална или хуманитарна дејност, а се регистрирани на територија на Општина Куманово.

     Условите кои треба да ги исполнуваат здруженијата и фондациите ќе бидат пропишани во Правилник за субвенционирање на здруженија и фондации  од Општина Куманово за бесплатен посебен превоз за 2026 година, донесен од Градоначалникот на Општина Куманово.
Член 4
      Оваа Програма влегува во сила со денот на објавувањето во „Службен гласник на Општина Куманово“. 

29 декември 2025 годин                                                          Претседател, 

